REZIME RADA

Ovaj rad usmjeren je na  ispitivanje  manifestovanja delinkventnog ponašanja učenika osnovne škole na osnovu stavova  učenika, nastavnika, roditelja i stručnih saradnika- pedagoga iz tri osnovne škole na Tuzlanskom kantonu. Istraživanjem je obuhvaćeno  300 učenika osmih razreda, 60 nastavnika, 60 roditelja i 3 pedagoga iz Osnovne  škole „Lukavac Grad“ Lukavac, OŠ „Simin Han“ Tuzla i „I OŠ Srebrenik“.

Ispoljavanje delinkventnog  ponašanja  u osnovnoj školi donosi ozbiljne teškoće razvoju ličnosti i odgojno-obrazovnom radu koje se mogu istraživačkim i praktičnim radom rješavati, a naročito otkrivanjem uzroka takvih ponašanja i manifestovanja koje ih prate.

U svrhu ispitivanja manifestovanja delinkventnog ponašanja učenika osnovne škole korištena su četiri anketna upitnika. Za provjeru postavljenih hipoteza korišten je X
  test. Na toj osnovi možemo zaključiti da je generalna hipoteza potvrđena, tj. da se ispitanici susreću sa  različitim  manifestovanjem  delinkventnog   ponašanja. U radu su korišteni i izračunavanje frekvencije i postotka, kao i C koeficijent korelacije.

Na osnovu analize rezultata istraživanja utvrđeno je da je maloljetnička delinkvencija ozbiljan društveni problem koji zahvaća sve češće djecu najmlađe hronološke dobi, da se javlja u različitim vidovima, te da je glavni uzročnik za njihovo manifestovanje obitelj (loš socio-ekonomski status obitelji, razorene ili nepotpune obitelji), kao i prijedlozi mjera u otklanjanju manifestovanja delinkventnog ponašanja djece i mladih.







